
Mál nr.  4/2015 
M og 

 vátryggingafélagið V  v.  frítímaslysatryggingar fjölskyldutryggingar. 
 
  

 
Maður slasast í ryskingum  18.4.2014. 

 

Gögn. 
1. Málskot móttekið þ. 5.1.2015 ásamt fylgiskjölum 1-6 
2. Bréf V dags. 13.2.2015. 

 

Málsatvik. 

Samkvæmt lögregluskýrslu var M sleginn í andlitið svo hann rotaðist, kjálkabrotnaði og tennur 
brotnuðu. Vitni segja að M hafi verið að espa þann sem sló M  og hrinda honum til og hafi sá þá 
slegið M eitt högg í andlitið. M segir að hann og sá sem sló hann hafi átt í orðaskiptum sem hafi 
endað með því að maðurinn sló hann. M krefst bóta úr fjölskyldutryggingu sinni hjá V og byggir á 
því að hann hafi orðið fyrir líkamsárás. M mótmælir því að hann hafi verið þátttakandi í 
handalögmálum heldur hafi verið um orðaskipti að ræða milli M og árásarmannsins. V hafnar 
bótaskyldu og vísar til samhljóða framburðar fjögurra vitna hjá lögreglu en af frásögn þeirra verði 
ekki annað ráðið en að M hafi verið þátttakandi í handalögmálum og beinlínis átt frumkvæðið að 
þeim.  V telur að umrætt atvik falli undir grein 4.13. í vátryggingaskilmálum vátryggingarinnar um 
handlögmál en verði ekki á það fallist að sú grein eigi við þá er vísað af hálfu V til 1. mgr. 90. gr. 
laga nr. 30/2004 um vátryggingasamninga og 13. gr.VI. kafla vátryggingaskilmála tryggingarinnar. 

 

Álit. 

Í grein 4.13 í vátryggingaskilmálum þeim sem hér ræðir um segir: ”Félagið greiðir ekki bætur 
vegna slysa sem verða; Í handalögmálum eða við þátttöku í refsiverðum verknaði”.  Í 
lögregluskýrslu vegna atviksins bera fjögur vitni með þeim hætti að M hafi verið í ryskingum við 
aðilann sem sló hann.  Ekki hafa verið bornar brigður á trúverðugleika vitnanna. Samkvæmt því  
var M þátttakandi í handalögmálum í umrætt sinn og á því ekki rétt á bótum með vísan til ákvæðis 
í grein 4.13 í vátryggingaskilmálum V. 

 

Niðurstaða. 

M á ekki rétt á bótum úr frítímaslysatryggingar fjölskyldutryggingar sinnar hjá V. 

 
 

Reykjavík 3.3.2015. 
 

___________________________ 
Þóra Hallgrímsdóttir lögfr. 

 
 

___________________________   ___________________________ 
         Valgeir Pálsson hrl.   Jón Magnússon hrl.   


